
Pusaka watan dalam Manuskrip Melavu 
Tradisi penulisan ialah warisan penting dalam ketamadunan manusia. Sesebuah 
masyarakat yang bertamadun mempunyai daya pemikiran dan kemahiran menulis 
serta membaca yang menjadi satu syarat dalam penyebaran ilmu. Masyarakat Melayu 
meneruskan legasi sebagai masyarakat bertamadun dengan merekodkan 
pencapaian dan kejadian yang telah berlaku dan yang sedang berlaku dalam zaman 
mereka dalam bentuk bertulis yang menjadi rekod sejarah yang mampu menjadi bukti 
pencapaian masyarakat Melayu. Oleh itu, manuskrip Melayu menyimpan seribu satu 
ilmu tentang kehidupan masyarakat di wilayah Alam Melayu ini. Buku ini adalah hasil 
koleksi kertas kerja berkaitan terpilih dari Seminar Antarabangsa Manuskrip Melayu 
(SEMALU 2021) yang dianjurkan oleh Pusat Penyelidikan Manuskrip Alam Melayu 
(PPMAM), lnstitut Alam dan Tamadun Melayu, Universiti Kebangsaan Malaysia (UKM) 
dengan kerjasama Jabatan Bahasa Melayu, Fakulti Bahasa Moden dan Komunikasi, 
Universiti Putra Malaysia (UPM) pada tahun 2021. Warisan ilmu manuskrip Melayu perlu 
diangkat dan diteliti dari semua jenis manuskrip dan bidang bagi memastikan ilmu 
leluhur Melayu dapat dimanfaatkan sebagai acuan dalam kehidupan generasi 
masyarakat Melayu pada masa hadapan. Kepelbagaian bahan seperti warkah, karya 
sastera, karya sejarah dan sebagainya perlu diperhalusi secara makro dan mikro bagi 
mendapatkan inti pati bersesuaian dengan tajuk yang diberikan bagi naskah ini, iaitu 
Pusaka Watan dalam Manuskrip Melayu. Penerbitan ini adalah salah satu daripada 
usaha Pusat Penyelidikan Manuskrip Alam Melayu (PPMAM), lnstitut Alam dan 
Tamadun Melayu, UKM bagi mengangkat penyelidikan manuskrip Melayu yang sekali 
us melestarikan warisan ilmu an men"adi bukti ke ada eradaban alam Mela u. 

Justeru itu, dengan terhasilnya penerbitan ini diharap ia mampu menjadi bahan 
bacaan sarjana Alam Melayu dan bacaan umum masyarakat dalam mengenali akal 
budi Melayu melalui pusaka watan ini sebagai pedoman kepada 
generasi kini dan akan datang. 

Prakata

Alhamdulillah syukur kehadrat Allah Subhanahuwataala kerana dengan 
izin-Nya kami telah berjaya menghasilkan sebuah buku yang merupakan 
hasil artikel terpilih dari Seminar Antarabangsa Manuskrip Melayu 
(SEMALU 2021) yang dianjurkan oleh Pusat Penyelidikan Manuskrip 
Alam Melayu (PPMAM), Institut Alam dan Tamadun Melayu, Universiti 
Kebangsaan Malaysia (UKM) dengan kerjasama Jabatan Bahasa 
Melayu, Fakulti Bahasa Moden dan Komunikasi, Universiti Putra 
Malaysia (UPM) pada tahun 2021. Tujuan utama buku ini dihasilkan 
adalah untuk memperkayakan bahan penulisan dari hasil penyelidikan 
terhadap manuskrip Melayu yang merentasi enam subtema, iaitu sejarah, 
keagamaan, bahasa/sastera, etnosains, seni dan konservasi. 

Warisan ilmu manuskrip Melayu perlu diangkat dan diteliti dari 
semua jenis manuskrip dan bidang bagi memastikan ilmu leluhur Melayu 
dapat dimanfaatkan sebagai acuan dalam kehidupan generasi masyarakat 
Melayu hari ini. Kepelbagaian bahan seperti warkah, karya sastera, 
karya sejarah dan sebagainya perlu diperhalusi secara makro dan mikro 
bagi mendapatkan segala intipati yang hendak disampaikan bersesuaian 
dengan tajuk yang diberikan bagi naskah ini, iaitu Pusaka Watan dalam 
Manuskrip Melayu. 

Penerbitan ini adalah salah satu daripada usaha Pusat Penyelidikan 
Manuskrip Alam Melayu (PPMAM), Institut Alam dan Tamadun Melayu, 
UKM bagi mengangkat penyelidikan manuskrip Melayu di bawah dana 
TKS 413 yang sekali gus melestarikan warisan ilmu yang menjadi bukti 
kepada peradaban tamadun alam Melayu. Justeru itu, dengan terhasilnya 
penerbitan ini diharap ia menjadi panduan dan rujukan buat semua lapisan 
masyarakat khususnya para pelajar dan penyelidik muda. Oleh yang 
demikian, pihak Pusat Penyelidikan Manuskrip Alam Melayu (PPMAM), 
Institut Alam dan Tamadun Melayu akan terus berusaha untuk mengangkat 
khazanah ilmu alam Melayu melalui manuskrip Melayu sebagai pedoman 
kepada generasi kini dan akan datang.

Ros Mahwati Ahmad Zakaria
Salmah Jan Noor Muhammad
Ahmad Bazri Mokhtar

Eksplorasi dalam Kisah Pelayaran 
Abdullah Melalui Pemerian Latar

Nordiana Ab Jabar, Mohd Saipuddin Suliman & 
Sudirman Kiffli

Pengenalan

Perkataan sastera dikatakan berasal daripada bahasa Sanskrit, iaitu castra 
yang bererti kitab suci. Bagi makna kesusasteraan pula diertikan sebagai 
segala penghasilan sastera yang dinikmati atau disampaikan baik melalui 
tulisan mahupun daripada pembacaan yang diucapkan melalui lisan atau 
pendengaran (Harun et al. 2006: 6). Pernyataan ini juga turut disokong 
oleh Danziger dan Jahnson (1983:3) yang menyatakan bahawa definisi 
sastera adalah satu bentuk seni yang menggunakan kata-kata sama ada 
lisan atau bertulis. Bukan itu sahaja, sastera juga turut merangkumi semua 
aspek yang menggunakan bahasa yangbersifat kreatif (Ismail 1998:23). 
Malahan, pengertian sastera juga telah ditegaskan oleh Abu Bakar Hamid 
(1997:13) yang menyatakan bahawa sastera merupakan suatu bentuk seni 
yang bercorak intelektual dan gabungan kepuasan intelek dan kepuasan 
estetik. Selain itu, bagi definisi karya agung pula merujuk kepada karya 
klasik yang telah meninggalkan kesan budaya, pemikiran, pandangan dan 
falsafah hidup yang kekal menjadi ingatan bagi sesuatu bangsa. Takrifan 
‘karya’ menurut Kamus Dewan bermaksud buatan atau ciptaan sesuatu, 
manakala ‘agung’ pula bererti paling besar yang memperlihatkan kepada 
tertinggi, teristimewa dan terkemuka. Karya agung juga dilihat sebagai 
satu lambang keunggulan daya cipta bangsa dalam membentuk tradisi dan 
identitinya yang tersendiri.

Di samping itu, pengertian hikayat menurut Rahman (1949: 34) 
adalah “cerita lama yang dianggap sebagai suatu cabang kesusasteraan 
Melayu Lama. Hikayat disampaikan dengan gaya tertentu. Bahasanya 

Bab 13

